ԱՄՓՈՓԱԹԵՐԹ
«Հայաստանի Հանրապետության Եվ Եվրոպական հանձնաժողովի միջԵվ ««ԲԱՐԵՓՈԽՈՒՄՆԵՐԻ ԵՎ ՀԸԳՀ ԻՐԱԿԱՆԱՑՄԱՆ ԳՈՐԾԻՔ» ֆինանսավորման համաձայնագրի ստորագրման առաջարկությանը հավանություն տալու մասին» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ փոխվարչապետ Մհեր Գրիգորյանի գրասենյակ
	27.03.2024թ.

	
	N/61.4/11348-2024

	Հայաստանի Հանրապետության կառավարության և Եվրոպական հանձնաժողովի միջև 2023 թվականի տարեկան գործողությունների ծրագրի շրջանակներում նախատեսվում է ստորագրել «Բարեփոխումների և ՀԸԳՀ իրականացման գործիք» դրամաշնորհային ֆինանսավորման համաձայնագիրը, որի նպատակն է խթանել ՀՀ-ԵՄ Համապարփակ և ընդլայնված գործընկերության համաձայնագրի իրականացումը՝ զուգահեռ աջակցելով ՀՀ կառավարությանն առավել լայն բարեփոխումների գործընթացում, հատկապես, Լեռնային Ղարաբաղից բռնի տեղահանված անձանց հետագա սոցիալ-տնտեսական ինտեգրման ուղղությամբ, մասնավորապես, առողջապահության, սոցիալական պաշտպանության և զբաղվածության ռազմավարությունների կիրարկման առումով:   

Գործողությունը ֆինանսավորվում է ԵՄ բյուջեից՝ 3 մլն եվրո ընդհանուր արժողությամբ՝ ԵՄ-Հայաստան 2021-2027թթ. Բազմամյա ինդիկատիվ ծրագրի շրջանակներում՝ առանց հայկական կողմի համաֆինանսավորման բաղադրիչի։ Գործողության շրջանակներում նախատեսվում է Թվինինգ ծրագրերի իրականացում: 

Գործողությունն ուղղված կլինի Հայաստանի սոցիալ-տնտեսական թիրախային վերականգնմանը՝ սոցիալական պաշտպանության համակարգի բարելավմանը, առողջապահական բարեփոխումներին  և Հայաստանի ողջ տարածքում առողջապահական հաստատությունների ընդլայնմանն ու կատարելագործմանը, ինչպես նաև ընթացիկ բարեփոխումների ու երկրի առանցքային ոլորտներում հետագա ներդրումների միջև սերտ փոխլրացման հնարավորությունները զարգացնելու  միջոցով պետության ինստիտուցիոնալ կարողությունների հզորացմանը:

Ի հավելումն, այն արդեն իսկ ստորագրվել է ԵՀ Հարևանության և ընդլայնման բանակցությունների գլխավոր տնօրինության Արևելյան հարևանության և հաստատությունների կառուցման հարցերով տնօրեն Ադրիեն Կիրալիի կողմից ս.թ. փետրվարի 15-ին: 

Ելնելով վերոգրյալից նպատակահարմար ենք համարում «Բարեփոխումների և ՀԸԳՀ իրականացման գործիք» բյուջետային աջակցության ֆինանսավորման համաձայնագրի ստորագրումը:
	Ընդունվել է ի գիտություն:

	2. ՀՀ փոխվարչապետ Տիգրան Խաչատրյանի գրասենյակ
	01.04.2024թ.

	
	N/03.65/11934-2024

	Դիտողություններ ու առաջարկություններ չկան:
	Ընդունվել է ի գիտություն:

	3. Առողջապահության նախարարություն
	26.03.2024թ.

	
	NԱԱ/10.1/8593-2024

	Դիտողություններ ու առաջարկություններ չկան:
	Ընդունվել է ի գիտություն:

	4. Աշխատանքի և սոցիալական հարցերի նախարարություն
	25.03.2024թ.

	
	NՆՄ/ԱՆՄ-1-3/9975-2024

	Դիտողություններ ու առաջարկություններ չկան:
	Ընդունվել է ի գիտություն:

	5. Արդարադատության նախարարություն
	25.03.2024 թ.

	
	N/14.2.1/11463-2024

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ, Հայաստանի Հանրապետության համար              ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է ի գիտություն:

	Համաձայնագրի 7-րդ հոդվածը նախատեսում է անձնական տվյալների փոխանցում ոչ թե ՀՀ ֆինանասների նախարարության (այսուհետ՝ Նախարարություն) կողմից Եվրոպական հանձնաժողովին (այսուհետ՝ Հանձնաժողով), այլ հակառակը: Ըստ այդմ, Համաձայնագիրը Նախարարության նկատմամբ սահմանում է անձնական տվյալների պաշտպանությանն ուղղված պարտականություններ, որոնք համադրելի են «Անձնական տվյալների պաշտպանության մասին» ՀՀ օրենքով (այսուհետ՝ ԱՏՊ օրենք) նախատեսված տվյալներ մշակողների պարտականություններին:

Միաժամանակ, Համաձայնագրի 3-րդ հոդվածի 3.2 կետի ա., բ., գ., պարբերությունների բովանդակությունից հետևում է, որ Համաձայնագիրը նախատեսում է Նախարարության կողմից անձնական տվյալների փոխանցում Հանձնաժողովին կամ վերջինիս կողմից լիազորված մարմնին: 

Այսպիսով, հաշվի առնելով, որ Համաձայնագիրը չի նախատեսում Նախարարության կողմից այլ պետության պետական մարմնին անձնական տվյալների փոխանցում, ԱՏՊ օրենքի 27-րդ հոդվածի 6-րդ մասով սահմանված վավերացված միջազգային պայմանագրի շրջանակներում անձնական տվյալների փոխանցման պահանջը կիրառելի չէ Համաձայնագրով նախատեսված անձնական տվյալների փոխանցման նկատմամբ:
	Ընդունվել է ի գիտություն:

	6. Արտաքին գործերի նախարարություն
	22.03.2024 թ.

	
	N1111/15890-24

	Հայաստանի Հանրապետության և Եվրոպական հանձնաժողովի միջև կնքվելիք «Բարեփոխումների և ՀԸԳՀ իրականացման գործիք» ֆինանսավորման համաձայնագրի նախագծով նախատեսվում է ԵՄ բյուջեից 3.000.000 մլն եվրո ներգրավել՝ ուղղված ԵՄ-Հայաստան Համապարփակ և ընդլայնված գործընկերության համաձայնագրի (ՀԸԳՀ) իրականացման խթանմանը՝ աջակցելու Հայաստանի կառավարությանը ավելի լայն բարեփոխումների գործընթացում, մասնավորապես այն ոլորտներում, որոնք նպաստում են Լեռնային Ղարաբաղից փախստականների հետագա սոցիալ-տնտեսական ինտեգրմանը Հայաստանում, մասնավորապես՝ առողջապահության, սոցիալական պաշտպանության և զբաղվածության ռազմավարություններին: 

ԵՄ օժանդակությունը միտված է Հայաստանի սոցիալ-տնտեսական վերականգնմանը՝ նպատակ ունենալով աջակցել Հայաստանում տեղահանված բնակչության ինտեգրմանը, զուգահեռ նաև երկրի ինստիտուցիոնալ զարգացմանը:

Հաշվի առնելով վերոգրյալը՝ ՀՀ արտաքին գործերի նախարարությունը «Միջազգային պայմանագրերի մասին» օրենքի 5-րդ հոդվածի հիմքով՝ նպատակահարմար է գտնում սույն  ֆինանսավորման համաձայնագրի ստորագրումը։ 

Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	7. Էկոնոմիկայի նախարարություն 
	26.03.2024թ.

	
	N01/5827-2024

	Դիտողություններ ու առաջարկություններ չկան:
	Ընդունվել է ի գիտություն:

	8. Կրթության, գիտության, մշակույթի և սպորտի նախարարություն 
	22.03.2024թ.

	
	N01/21/8809-2024

	Դիտողություններ ու առաջարկություններ չկան:
	Ընդունվել է ի գիտություն:

	9. Տարածքային կառավարման և ենթակառուցվածքների նախարարություն 
	20.03.2024թ.

	
	NԳՍ/17.1/8934-2024

	Հայաստանի Հանրապետության և Եվրոպական հանձնաժողովի միջև նախատեսվող «Բարեփոխումների և ՀԸԳՀ իրականացման գործիք» ֆինանսավորման համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	10. Ֆինանսների նախարարություն
	04.04.2024թ.

	
	NՆ/5-2/5712-2024

	Հայաստանի Հանրապետության և Եվրոպական հանձնաժողովի միջև նախատեսվող «Բարեփոխումների և ՀԸԳՀ իրականացման գործիք» ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:


